Cofnodion Cyfarfod Cyngor Tref Porthmadog a gynhaliwyd 

ar Nos Fawrth, 9fed o Chwefror 2016 yn Ystafell Glaslyn, Y Ganolfan, Porthmadog.
Presennol: Cynghorwyr Selwyn Griffiths (Cadeirydd), Simon Brooks, Carol Hayes, Jason Humphreys, Gwilym Jones, Dafydd Prichard, Bethan O. Rees Jones, R. Elwyn Thomas, 
Ken Williams, Richard Williams.
Ymddiheuriadau: Cynghorwyr: Angharad ab Iorwerth, Gavin Buckley, Melfyn Edwards, Alwyn Gruffydd. 
Adroddiad y Cadeirydd:
Croesawyd pawb i’r cyfarfod. 
Roedd wedi bod yn fis eithaf tawel. Braf oedd adrodd fod Dewi Bowen wedi ei benodi yn Bennaeth Ysgol Eifionydd. Roedd wedi bod wrth y llyw dros dro a dymunwyd yn dda iddo.
Dymunai yn dda i Janet Williams Stryd Wesla sydd wedi cyrraedd rhestr fer Gwobrau Dewi Sant 2016. Roedd hyn yn dilyn enwebiad gan Gyngor Tref Porthmadog a diolchodd y Cadeirydd i’r Cyng. Jason Humphreys oedd wedi llenwi'r gwaith papur maith i roi’r enwebiad ymlaen. Roedd y Cadeirydd wedi bod yn falch o fedru ysgrifennu llythyr o gefnogaeth i’r enwebiad. Mae’r noson wobrwyo ar y 10fed o Fawrth 2016 yng Nghaerdydd a mawr obeithir   y bydd yn fuddugol.
222. Cadarnhau cywirdeb ac arwyddo cofnodion y cyfarfod diwethaf (12fed o Ionawr 2016).
Cadarnhawyd y cofnodion fel y rhai cywir a llofnodwyd hwy gan y Cadeirydd yn unol â gofynion y  gyfraith.
223. . Cadarnhau cywirdeb ac arwyddo cofnodion cyfarfod Pwyllgor Eiddo (26ain o Ionawr 2016). Cadarnhawyd y cofnodion fel y rhai cywir, derbyniwyd argymhellion yr is-bwyllgor a llofnodwyd hwy gan y Cadeirydd yn unol â gofynion y  gyfraith. 
224. Cadarnhau cywirdeb ac arwyddo cofnodion cyfarfod Pwyllgor Cyllid (26ain o Ionawr 2016). Cadarnhawyd y cofnodion fel y rhai cywir a llofnodwyd hwy gan y Cadeirydd yn unol â gofynion y  gyfraith.

225. Cyfle i’r Cynghorwyr ddatgan diddordeb.
Cyng. Jason Humphreys: Mater gerbron –Partneriaeth Canol Tref.
Cyng. Selwyn Griffiths: Mater gerbron- Partneriaeth Canol Tref.
Ceisiadau Ariannol :
Cyng. R Elwyn Thomas – Cyfeillion Cadw Tremadog.

Cyng. Simon Brooks – Parêd Dewi Sant, Clwb Pêl Droed Porthmadog, Clwb Cymdeithasol Porthmadog, Yr Wylan.

Cyng. Bethan O Rees Jones – Cyfeillion Cadw Tremadog, Tremadog 200.

Cyng. Carol Hayes – Cyfeillion Cadw Tremadog, Ysgol y Gorlan, Yr Wylan.

Cyng. Dafydd Prichard – Clwb Snwcer Tremadog.

Y Ganolfan (gadawyd yr ystafell wrth drafod y cais):

Cyng. Selwyn Griffiths.

Cyng. Carol Hayes.

Cyng. Jason Humphreys.

Cyng. Gwilym Jones.

Materion Gerbron: 
226. Cynrychiolydd ar Gorff Llywodraethol Ysgol Eifion Wyn.

Adroddwyd fod bob ymdrech i gyfethol cynrychiolydd wedi bod yn ofer. Roedd cais wedi bod ar wefan y Cyngor ar dudalen gweplyfr Yr Wylan ac mae cynghorwyr wedi rhannu y cais yn eang.
Penderfynwyd: gadael y mater ar y bwrdd, rhoi cais o dan newyddion cymuned yn y Caernarfon and Denbigh a Cambrian News.
Cyrhaeddodd y Cyng. Simon Brooks.
228. Problemau Baw Cŵn- Cyng. Richard Williams.
Adroddodd y Cyng. Williams iddo sylwi fod y broblem yma wedi gwaethygu yn arw yn yr ardal oherwydd diffyg ymdrech gan rai perchnogion cŵn.  Cwestiynai os oes llai o wardeiniaid yn mynd o gwmpas yn sgil toriadau gan Gyngor Gwynedd? Gofynnai i’w Wasg yn bresennol annog perchnogion i ymddwyn yn gyfrifol a chodi'r baw cŵn a chael gwared ohono yn y biniau niferus sydd o gwmpas. Cynigiai ysgrifennu at Peter Simpson i ofyn am fwy o batrolio i daclo’r broblem ac at Cadw Cymru’n Daclus i ofyn am arweiniad ar y ffordd orau  i daclo’r broblem yma.
Eiliodd y Cyng. R Elwyn Thomas y cynnig gan ychwanegu mai gwendid rhai perchnogion yw hyn ac nad yw’r neges yn mynd adref ar y mater yma.

Dymunai’r Cyng. Jason Humphreys gynnig y dylid gwahodd Peter Simpson i drafod cael mwy o finiau baw ci mewn lleoliadau penodol o gwmpas yr ardal. Eiliodd y Cyng. R .Elwyn Thomas y cynnig.
Ni theimlai’r Cyng. Richard Williams mai diffyg biniau ydi’r broblem ond yn hytrach amharodrwydd rhai perchnogion anghyfrifol i godi'r baw ci.
Penderfynwyd : gweithredu yn ôl cynnig y Cyng. Richard Williams.
Cyrhaeddodd y Cyng. Bethan O. Rees Jones.
229. Breuddwydion Bro – Cyng. Angharad ab Iorwerth.
Roedd y Cyng. ab Iorwerth yn absennol ond wedi paratoi adroddiad i’r Cadeirydd.
Penderfynwyd :  rhoi’r mater gerbron ar raglen mis Mawrth rhag ofn fod cwestiynau yn codi o’r adroddiad.
230. Tŷ Moelwyn- Cadeirydd.

Trafodwyd gohebiaeth berthnasol  rhif 8  oddiwrth Carwyn Jones , Prif Weinidog Cymru a gohebiaeth rhif 10 oddiwrth Alun Cairns AS.
Cadarnhawyd fod y cyfarfod cyhoeddus wedi ei drefnu ar gyfer Dydd Sadwrn yr 20fed o Chwefror yn y Ganolfan am 11:00 yb. Erfyniwyd am gefnogaeth i hysbysebu’r digwyddiad ac i fod yn bresennol. Mae posteri wedi eu dosbarthu.
Mae Liz Saville Roberts a Marianne o;r Undeb wedi cadarnhau eu presenoldeb. Mae gwahoddiad wedi mynd I David Gauke CaTHEM ond heb ateb hyd yma.
Mae bob cyngor tref a chymuned wedi derbyn y wybodaeth . 

Mae Cynghorau Criccieth, Dyffryn Ardudwy, Bontnewydd a Pwllheli eisoes wedi datgan eu cefnogaeth.
Gohebiaeth rhif 8 – Carwyn Jones.
Roedd y Prif Weinidog wedi cynnwys copi o lythyr cryf yr oedd wedi ei ddanfon at David Gauke CaTHEM. Nododd y Cyng. Simon Brooks bwysigrwydd cyfeirio at ei sylwadau yn y llythyr hwn yn y cyfarfod cyhoeddus. Roedd y Prif Weinidog yn gwneud datganiadau cryf a chefnogol iawn.

Awgrymodd y Cyng. Carol Hayes y dylid cysylltu efo’r Guardian - cytunwyd y byddai yn gwneud fel unigolyn a nod ar ran y Cyngor Tref.
Gohebiaeth rhif 12 - Alun Cairns AS.
Cynigiodd y Cyng. Carol Hayes y dylid derbyn ei wahoddiad i Lundain i drafod y mater. A dylid danfon dirprwyaeth. Eiliwyd y cynnig gan y Cyng. Simon Brooks.
Penderfynwyd: trwy bleidlais y dylid cyfarfod ag ef. Y Clerc I gysylltu i gael dyddiadur rhydd.
Adroddodd y Cadeirydd am ateb oedd wedi ei dderbyn ychydig ddyddiau yng nghynt gan Andrew  R.T. Davies ar y mater hwn yn cynnig cyfarfod efo’r Cyngor Tref pan mae yn y gogledd nesaf.
Penderfynwyd :  derbyn ei gynnig gan estyn gwahoddiad i Kirsty Williams a Leanne Wood gan geisio cael undod traws pleidiol ar y mater hwn. Cytunwyd y byddai gadael i’r Prif Weinidog Carwyn Jones wybod am y cyfarfodydd hyn a’r cyfarfod yn Llundain gyda’r gobaith o’i berswadio  i wneud amser i ddod i drafod y mater.
231. Partneriaeth Canol Tref- Cyng. Angharad ab Iorwerth.

Yn absenoldeb y Cyng. ab Iorwerth roedd wedi danfon adroddiad i’r Cadeirydd ddarllen. Roedd angen penderfyniad ar frys. Oherwydd bod y Cadeirydd wedi datgan diddordeb arweiniwyd y drafodaeth gan yr Is-gadeirydd.
Eglurwyd fod y bartneriaeth wedi gofyn am £5,000 gan y Cyngor Tref a’r Siambr Fasnach yn 2015 er mwyn medru cael ‘match funding ‘gan y Llywodraeth. Roedd £2,000 wedi ei dalu a gofynnwyd am gael cytundeb i hawlio'r £3,000 mewn egwyddor.
Penderfynwyd :  cytuno mewn egwyddor i gyfrannu £3,000.
232. Cyfoeth Naturiol Cymru – Cyng. Richard Williams.
Adroddodd y Cyng. Williams ei fod wedi bod mewn cyfarfod efo’r Cyng. Jason Humphreys, Dafydd Roberts a Keith Ivens o Gyfoeth Naturiol Cymru yn gynharach yn y dydd.

Cadarnhawyd fod Cyfoeth Naturiol Cymru yn gyfrifol am giatiau’r Dora gyd Cyngor Gwynedd yn gyfrifol am Dwll Mwyn yn Nhremadog.
Aethpwyd at y giatiau i weld y difrod oedd wedi digwydd i fecanwaith giât rhif 1 yn ystod lifogydd dros y Nadolig. Mynegwyd diolch am y gwaith caled gan y swyddogion dros y cyfnod hwn ac sydd yn parhau rŵan pan mae glaw trwm. Cafwyd eglurhad fod y gwaith o’i atgyweirio yn anodd gan fod rhan o’r mecanwaith mewn safle anodd ei gyrraedd.
Mae’r swyddogion yn cytuno fod angen edrych ar ychwanegu o leiaf un giât os nad dwy gan y byddai hyn yn lleihau’r risg o lifogydd yn sylweddol. Byddai hefyd yn rhoi hyblygrwydd  pe bo angen gweithio ar unrhyw un o’r giatiau. Nododd fod dyfroedd mawr yn pasio drwy’r Dora o fynyddoedd ac afonydd yr ardal o’r Wyddfa i’r Glaslyn.
Cynigiai y dylid ysgrifennu at Keith Ivens, Rheolwr Atal Llifogydd Gogledd Cymru, Cyfoeth Naturiol Cymru i ofyn iddynt ystyried gosod o leiaf un giât ychwanegol. Eiliwyd y cynnig gan y Cyng. Jason Humphreys ychwanegodd ei fod wedi synnu gweld grym y dŵr sydd yn dod drwy’r Dora - roedd wedi tynnu lluniau.
Soniodd am sesiwn galw i mewn mae Cyfoeth Naturiol Cymru am drefnu ar ôl y Pasg oherwydd y pwysau gwaith sydd arnynt ar hyn o bryd. Mawr obeithiai y byddai pobl yr ardal yn mynychu.
Awgrymodd y Cyng. Bethan O Rees Jones fod yr amser wedi dod i edrych ar ffyrdd newydd o greu ynni o’r dŵr. Atebodd y Cyng. Jason Humphreys y pryderir y byddai rhoi rhywbeth i greu ynni yna yn gwthio’r dŵr yn ôl a’i rwystro rhag llifo i ffwrdd a chreu mwy o broblemau.
Penderfynwyd :  ysgrifennu yn ôl y cynnig.
233. Lifft Ysbyty Alltwen – Cyng. Bethan O. Rees Jones.

Adroddodd y Cyng. Rees Jones fod y lifft bellach yn gweithio ac yn gwneud ei waith ond cwestiynodd y penderfyniad i’w beintio yn wyn. Mae hyn yn hollol ansensitif i’r amgylchedd naturiol o greigiau a gwyrddni.
Dymunai gynnig ysgrifennu i Betsi Cadwaladr i ystyried ei ail beintio mewn lliw mwy addas e.e. gwyrdd. Eiliwyd y cynnig gan y Cyng. R Elwyn Thomas.
Penderfynwyd : gyda’r mwyafrif o blaid i ysgrifennu yn ôl y cynnig.
Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf (dyddiad cau rhaglen mis Mawrth 2016 – 1af o Fawrth 2016).
· Cynrychiolydd ar Gorff Llywodraethol Ysgol Eifion Wyn.
· Tŷ Moelwyn.
· Breuddwydion Bro – Cyng. Angharad ab Iorwerth.
· Maes Parcio Llyn Bach, adroddiad o’r gorchymyn prynu - Cyng.Richard Williams.
234. Rhestr gohebiaeth /aros am ateb.
Nodwyd siom enfawr nad yw’r cwmni sydd yn delio efo’r Coliseum wedi ymateb i bedwar llythyr.
Penderfynwyd : Derbyn y wybodaeth gan barhau i atgoffa’r rhai sydd ddim yn ymateb yn ôl y drefn.
GOHEBIAETH:  
235. Llywodraeth Cymru - Cau swyddfa Gofal a Thrwsio ym Mhorthmadog (ymateb i lythyr
rhaglen Rhagfyr 2015, cofnod 180).
Penderfynwyd:  Derbyn y wybodaeth.
236. Un Llais Cymru - Goleufeydd 90ain Penblwydd y Frenhines- 21in o Ebrill 2016 (gwybodaeth lawn ar y bwrdd).
Penderfynwyd:  Derbyn y wybodaeth.

237. CG – Barry Davies , Swyddog Morwrol a Pharciau Gwledig –  Gwobr Traeth y Greigddu

(ymateb i lythyr rhaglen Ionawr 2016 , cofnod 216).

Trafodwyd y cynnig i ofyn i Gyngor Gwynedd ofyn i feysydd carafanau ger y Greigddu i gyfrannu. Ni eiliwyd hyn. Nodwyd fod pwynt yn y llythyr yn cyfeirio at gais grant oedd efo’r amod fod Cyngor Gwynedd yn cefnogi'r system Faner Las. Roedd Cyngor Gwynedd wedi cytuno i hyn bryd hynny ac felly yn ceisio gwrthdroi'r cytundeb yna rŵan.
Penderfynwyd:  ysgrifennu yn ôl at Gyngor Gwynedd gan nodi'r cyfaddefiad yn y llythyr eu bod  wedi addo cefnogi'r Faner Las fel amod mewn cais am grant i wella toiledau traeth y Greigddu.
238. Llywodraeth Cymru – Gwariant Adran 137 - Y Terfyn ar gyfer 2016-2017.
Penderfynwyd:  Derbyn y wybodaeth.

239. CG - Ifan Lloyd Evans, Technegydd Cludiant Gweithredol - Llochesi bws yn Nhremadog (ymateb i lythyr rhaglen Ionawr 2016, cofnod 205).
Penderfynwyd:  Derbyn y wybodaeth.
240. CG - Heilyn Williams, Swyddog Trwyddedu - Deddf trwyddedu 2003, cais i ddiwygio trwydded eiddo Spar,93/95 Stryd fawr, Porthmadog (cais llawn ar y bwrdd).
Penderfynwyd:  gwrthod . Bydd y Cyng. Jason Humphreys yn cysylltu efo’r Clerc ar y mater.
241. Swyddfa’r Post – gwybodaeth am foderneiddio Swyddfa Bost Porthmadog.
Penderfynwyd:  Derbyn y wybodaeth.

242. CG – Priffyrdd a Bwrdeistrefol – rhaglen waith mis Chwefror 2016 – er gwybodaeth.
Penderfynwyd:  Derbyn y wybodaeth.
243. Un Llais Cymru – Aelodaeth 2016/2017.
Penderfynwyd:  talu’r gost ymaelodi am 2016/2017 o £673 ar ôl trafod gwerth y gwasanaeth.
244. Meical Lewis -  cais i gywiro enw Pwllgolaulas. (Dogfennau ychwanegol ar y bwrdd).

Trafodwyd sut y daeth yr enw yn Pwllgoleulas. Teimlai rhai y dylid cadw’r enw fel y mae ond rhai yn teimlo y dylai drosglwyddo'r wybodaeth i Gyngor Gwynedd ymchwilio'r enw cywir a newid unrhyw arwyddion.
Penderfynwyd:  Trwy bleidlais mwyafrif - ysgrifennu i ddiolch i Mr Lewis a chefnogi ei gais i ymchwilio enw cywir y pentref drwy ddanfon llythyr at Adran Priffyrdd Cyngor Gwynedd.
245. Un Llais Cymru – Adroddiad gan Mike Harriman, Grŵp Cyfeiriol Budd-ddeiliaid.
Penderfynwyd:  Derbyn y wybodaeth.
246. CG- Dafydd Gibbard, Uwch Reolwr Eiddo Corfforaethol – Maes Parcio Llyn Bach (ymateb i lythyr rhaglen Tachwedd 2015, cofnod 157).
Penderfynwyd:  Derbyn y wybodaeth. Y Cyng. Richard Williams am ddarlen trwy’r gorchymyn prynu ac adrodd yn ôl mis Mawrth.
247. CG Siôn Huws, Uwch Gyfreithiwr - hysbyseb am Aelod Annibynnol o Bwyllgor Safonau’r
Cyngor a chopi o Adroddiad Blynyddol Pwyllgor
Penderfynwyd:  Cytunwyd drwy bleidlais mwyafrif y dylid ysgrifennu i nodi siom nad yw gallu siarad Cymraeg yn hanfodol i aelod o’r pwyllgor.
248. Gwalch Cyf - er gwybodaeth- cynllun clirio gordyfiant a chanclwm Japan ger Tŷ Moelwyn.
Penderfynwyd:  Derbyn y wybodaeth.
249. Gohebiaeth angen sylw cyn y cyfarfod nesaf.
CG – Anwen Davies ,Rheolwr Mentrau Cymdeithasol – gwahoddiad i gyfarfod i drafod yr  her ariannol.(Nos Lun 7.3.16 yn Ysgol Eifionydd).
Penderfynwyd:  Derbyn y wybodaeth. Y Clerc i gadarnhau'r amser cychwyn a gadael i bawb wybod.
250. Materion Ariannol.

Biliau i’w talu/ Taliadau :

Ashley Hughes Cyf - 3 bocs o bapur llungopïo


=
£50.36
Scottish Power – costau trydan Nadolig 17.10.15 – 21.1.16

=
£24.89
Glenda Burke - costau postio, stamps (24 dosb 1af,12 ail ddosb)
=
£25.38

Glenda Burke – cyflog mis Ionawr 2016



=
£400.00
Cyllid a Thollau EM – treth incwm cyflog clerc mis Ionawr 2016
=
£100.00

Bil hwyr :


Docucentric - costau llungopïo 8.12.15- 31.1.16


=
£17.02
Penderfynwyd: talu’r biliau gan gynnwys yr un hwyr ac aelodaeth Un Llais Cymru (cofnod 243 £673).
251. Ceisiadau am gyfraniad 2016
	ENW’R ELUSEN
	MANTOLEN
	CYFRANIAD

2016

	1.  Ambiwlans Awyr Cymru
	Na
	£0

	2.  Y Groes Goch Brydeinig
	Na
	£0

	3.  Cyngor ar Bopeth
	Na 
	£0

	4.  Age Cymru Gwynedd a Môn
	Na
	£0

	5.  Pared Dewi Sant 
	Oes
	£0

	6.  Shelter Cymru
	Na
	£0

	7.  Gŵyl Cerdd Dant Llŷn ac Eifionydd 2016
	N/A
	£200

	8.  Ffermwyr Ifanc Eryri
	Oes
	£0

	9.  Tenovus Gofal Canser
	Oes
	£0

	10.Cyfeillion Cadw Tremadog
	Oes
	£300

	11.Dawns i Bawb
	Oes
	£0

	12.Canolfan Therapi Plant Cymru
	Oes
	£0

	13.Eisteddfod Genedlaethol Cymru
	Oes
	£300

	14.Yr Wylan
	Oes
	£1,000

	15.Clwb Chwaraeon Madog
	Oes
	£1,000

	16.Clwb Snwcer Tremadog
	Oes
	£300

	17.Tîm Achub Mynydd Aberglaslyn
	Oes
	£500

	18.Clwb Ffermwyr Ifanc Dyffryn Madog
	Oes
	£300

	19.Neuadd Goffa Tremadog
	Oes
	£3,000

	20. Clwb Pêl Droed Porthmadog
	Oes
	£1,000

	21. Ysgol y Gorlan Tremadog
	Oes
	* £0   

	22. Ras Y Cob
	Oes
	** £0 

	23. Blodau’r Dref
	Oes
	£300

	24. Tremadog 200
	Oes
	£500

	25. Clwb Cymdeithasol Porthmadog
	N/A
	£100

	Cyfanswm cyfraniadau A137
	
	£8,800

	Y Ganolfan 
	Oes
	£15,000

	Cyfraniad A145
	
	£15,000

	CYFANSWM
	
	£23,800


* Ysgol y Gorlan.
Teimlwyd y byddai cyfrannu yn uniongyrchol at goffrau’r ysgol i ariannu pethau ddylai ddod gan yr Adran Addysg yn gosod cynsail beryg. Y Clerc i ysgrifennu i egluro hyn a gofyn iddynt ystyried gwneud cais drwy Gyfeillion yr Ysgol neu am ddigwyddiad arbennig e.e. costau ychwanegol am fynd i gystadlu yn Eisteddfod yr Urdd.
** Ras y Cob.
Cytunwyd i drafod eu cais ym mis Ebrill sef dechrau blwyddyn ariannol newydd gan eu bod wedi derbyn £500 mis Hydref 2015.
Eisteddfod yr Urdd.
Cytunwyd i ystyried eu cais ar raglen mis Mawrth gan ei fod wedi cyrraedd ar ôl y dyddiad cau eleni ond cyn y cyfarfod.
252.  
Ceisiadau Cynllunio:

C15/1307/44/LL - Cais ôl-weithredol i gadw tŷ unllawr ar wahân.
Tir cyfochrog 77 Cefn y Gader, Morfa Bychan, Porthmadog, Gwynedd, LL49 9YS.

Penderfynwyd :  Dim gwrthwynebiad.

